
1. ORIXES DO MACROTOPONIMO COSTA DA MORTE

Sempre se atribuiu no eido popular aos ingleses, o nacemento do nome
Costa da Morte para definir o litoral comprendido no arco noroccidental da
provincia da Corufa, especialmente tralo naufraxio do HMS Serpent. Hoxe
sabemos que a realidade € outra ben distinta. O macrotoponimo Costa de la
Muerte, en castelan, aparece rexistrado documentalmente e, por vez
primeira, na capa do extinto xornal coruiiés El Noroeste, publicado na sua
edicién do 14 de xaneiro do 1904 nun artigo no que se dan as novas sobre
tres naufraxios acontecidos na costa galega e, en concreto, un deles: o do
Kenmore, tralo embarrancamento deste carboeiro escocés nas baixas que
estdan a cardon da praia de Traba de Laxe. Curiosamente, nas tarefas de
salvamento da tripulacién deste buque, que se saiba, inaugurabase o emprego
dun candn lanzacabos proveninte da Sociedade de Salvamento de Naufragos

espanola creada no 1880, no litoral entre A Coruna e Fisterra.

Existen poemas escritos en galego polo bardo pontecesan Eduardo
Pondal, nos que o pai da letra do himno galego amosa o macrotopénimo Costa
da Morte, na nosa lingua nai. Mais por desgraza, ditas creacions poéticas de
principios do século XX, estan sen datar cronoléxicamente e, ainda que
poderian ser anteriores a do xornal El Nororeste, non se pode corroborar con

exactitude.

A primeira referencia escrita sobre o macrotopénimo “The Coast of
Death” (Costa da Morte) recollido polos britanicos, referindose expresamente
no seu idioma a faixa do litoral galego en cuestion, aparece publicado no
xornal inglés Nothingham Evening Post, na sua edicion do 6 de febreiro
do 1907, tres anos despois de que fixese a sua apariciéon na capa do xornal

herculino anteriormente nomeado.

2. LIMITES XEOGRAFICOS

A Costa da Morte non ten uns limites xeograficos definidos. Segundo
que autores, esta pode principiar na Coruia e rematar na illa de Salvora e,

para outros, principiar na costa de Malpica e rematar no cabo Fisterra. Esta

ultima é a que amosa un maior consenso.

Francisco de Ramén y

1968
Ballesteros

Do cabo Roncudo & costa de Corrubedo

1980

Jose Bana Heim

Do cabo Roncudo as illas Lobeiras

2000 £ornando Patricio Cortizo

Dende Caidn ao cabo de Corrubedo

3. CINCO NAUFRAXIOS HISTORICOS ENTRE CAION E
NEMINA

RMS Solway. A sua perda constitue o primeiro naufraxio dun gran vapor de
pasaxe no litoral espafol. Tiha 74,7 metros de eslora e 1.700 toneladas de
rexistro bruto e casco de madeira. O seu afundimento acontece pasados 12
minutos da medianote do 7 de abril do 1843, tras colidir en duas ocasions coas
cabezas dos baixos de Baldaio e estourar as suas caldeiras, tras sair do porto
da Corufa. Principiara a sua viaxe en Falmouth (Inglaterra) e levaba rumbo as
Indias Occidentais, transportando pasaxeiros, correo e rica mercadoria: entre

ela unha boa cantidade de ouro. Pertencia @ Royal Mail Steam Packet



conecida en Espafia como a Mala Real Inglesa. Estaba propulsado por rodas
de pas. Un bote con parte dos 98 sobreviventes deste barco arribaria ao litoral
de Caidén. Faleceron 35 persoas neste sinistro maritimo, entre tripulacion e
pasaxe, incluido o seu capitan, o sefior Duncan. A poderosa navieira britanica
protestou enerxicamente pola perda do seu buque, fronte a unha costa sen
sinalizacion maritima e carente totalmente de medios de salvamento. O perigo
dos arrecifes onde se produce o naufraxio e, o medo a perder outro buque
neles, provoca que, a RMS traslade a escala que facian os seus barcos no
porto da Coruina ao porto de Vigo e, para facilitar & manobra de recalada
destes buques neste enclave do litoral sur galego, vaise erguer un faro no 1844
no alto do Monte da Guia, na costa sur da entrada da ria de Vigo; sera o
segundo faro que alumee nas costas galegas tralo milenario da Torre de
Hércules. Os restos do RMS Solway foron atopados a 22 metros de
profundidade grazas as pescudas e aos datos facilitados polo capitan de pesca
retirado Francisco Amado Castro (Francisco do Coral) ao mergullador malpican
Tono Garcia Montes. A somersion ao pecio faise embarcando con Buceo
Malpica, sendo unica e espectacular pois ainda se conserva parte da maquina
do barco coas pezas dos rotores que propulsaban as rodas de pas. Un
sextante atopado no seu pecio atdpase no Museo do Mar de Galicia, en Vigo.

O seu naufraxio sae publicado na fermosa novela de ficcidon da literatura

universal 20.000 leguas baixo o mar, do francés Jules Verne.

Pecio do RMS Solway. Buceo Malpica.




SS Priam. Pertencente a Blue Funnel Line, (Ocean Steamship Co. - Alfred Holt
& Co., Liverpool) navieira histérica que unia os portos britanicos cos de China.
Todos os seus buques tinan nomes de heroes da mitoloxia grega. O Priam era
un buque mixto, levaba carga e tamén pasaxe. Fora construido no 1870 en
casco de ferro. Tina 95,5 metros de eslora e 2.165 toneladas de rexistro bruto.
Saira de Liverpool rumbo a Shangai e Hong Kong, con 47 persoas a bordo: 42
tripulantes e 5 pasaxeiros, cando colidiu as 5 da madrugada do 11 de xaneiro
do 1889 coa Sistela, tras petar en tres ocasions coas pedras por leste da illa
Malante, nas Sisargas. O sinistro produzose no medio da brétema, da
escuridade nocturna sen estar acesa a luz do faro das Sisargas, posiblemente
avariado. Os marifeiros malpicans foron uns heroes pois, no medio da noite e
do temporal acadaron rescatar a 38 naufragos a bordo das suas embarcacions
e traelos sans e salvos a terra. No naufraxio pereceron 9 persoas: 3 pasaxeiras
e 6 tripulantes. O barco levaba entre o seu rico cargamento: telas, vaixelas,
reloxos de prata e ouro e pianos. No paseo maritimo de Malpica hai unha placa
conmemorativa que lembra este episodio, inaugurado co galo do 125
aniversario do naufraxio do barco britanico. A sia campa esta pendurada do
campanario da igrexa de Santa Cristina de Berdoias. Para saber moita mais
informacion sobre este naufraxio consultar o libro De Liverpool as Sisargas. A
derradeira travesia do Priam, de Xabier Maceiras e Fernando Patricio Cortizo,
editado no 2014 por Edicions Embora, onde se explica por que os malpicans
foron os primeiros marifieiros en camifiar por riba das augas coma Xesuscristo

e tamén descobrese unha copla sobre este barco e o seu naufraxio.

Oleo do SS Priam. Caelt Gallery Campa do SS Priam. Xosé Troiano.




Padova. Embarrancou nos baixos das Abrilleiras, baixo a aldea do Roncudo, a
madrugada do 5 de febreiro do 1923 tras sufrir un lume a bordo que abriu os
remaches do casco e provocou unha via de auga. Levaba rumbo de Bougie a
Antwerp. Pereceu no naufraxio un membro da sua tripulacidon. Construirase en
casco de aceiro en Rostock, Alemana no 1902 e pertencia ao goberno italiano,
portando carga xeral. Tifa 1.902 toneladas de rexistro bruto e 85,6 metros de
eslora. O 3 de xullo do 2021 inaugurouse un monumento na estrada que dende
Corme vaia ata o cabo Roncudo, feito cunha pedra funeraria de 700 quilos
encargada por unha familia inglesa que ia a bordo do propio barco e que foi
sacada do mar por bois. Xunto o monumento puxose un panel informativo que
narra o episodio do naufraxio elaborado por Fernando Patricio Cortizo (como
presidente da AC Naufraxios Galegos) e Moncho Filgueira coa axuda de Suso
Lista. Existe unha copla sobre este naufraxio e outras historias conservadas na

memoria popular.

Pedra do Padova e panel descriptivo do seu naufraxio, na estrada do Roncudo. Xulio da Cantora.

SS City of Agra. Sen dubida, un dos barcos mais estudados e cofecidos de

todos os afundidos na Costa da Morte. A asociacién cultural Naufraxios

Galegos, ten unha fabulosa exposicién permanente sobre este afundimento no

segundo andar do Museo de Man, en Camelle, na Sala dos Naufraxios e da
Historia Maritima de Camelle. A campa deste barco esta pendurada do
campanario da igrexa do Espirito Santo de Camelle e neste pobo, consérvase
tamén unha das tres medallas de prata que no seu dia concedeu o goberno
britanico a cada un dos tres patrons que salvaron coas suas respectivas
embarcaciéns Manuel, Pedro e Mercedes a trinta tripulantes do City of Agra,
xogandose as suas vidas no medio do temporal. Hai agora un ano e dous
meses, a AC Naufraxios Galegos deu co lugar exacto onde descansan o0s
corpos de 26 naufragos do City of Agra, en concreto, na leira do Pacho, unha
fosa cemiteiro situada ao carén do pequeno areal do Curro, en Arou, lugar
nomeado no reverso das actas de defuncion dos malogrados marifieiros
conservadas no xulgado civil de Camarifias. Este lugar foi sinalado cunha gran
cruz de madeira de cor branca coa lenda que lembra a memoria de ditos
naufragos, por dita asociacion. Constitue a parada numero 6 das 13 coas que
conta o Roteiro Animados dos naufragos do Agra cuns 3,5 km de percorrido,
unindo o miradoiro de Lobeiras, en Arou co Campo do Santo de Camelle. As
pedras onde tocou o barco para irse posteriormente a pique, pasados 9
minutos da medianoite do 3 de febreiro do 1897, bautizaronse como as olgas

do Agra.

A asociacién cultural Naufraxios Galegos, con sede en Camelle, celebra
cada segunda fin de semana de xullo os actos conmemorativos do naufraxio do
City of Agra, no seu pobo e no vecifio Arou. Hai visitas guiadas a sala dos
naufraxios, teatro, concertos, roteiros, homenaxes, feira marifieira, foliada,
pasarruas e a emotiva e simbdlica recreacion do salvamento que fixeron os
marifeiros de Camelle aos naufragos do City of Agra. Incluso celébrase un
partido de futbol histérico entre camellans e naufragos britanicos. Este evento
cultural constitie unha das meirandes celebracions dedicadas a un naufraxio,

en Europa.

Existe un documental gravado pola empresa audiovisual galega Vizuals,
pendurado na canle de youtube que leva por titulo: City of Agra, un pobo unido
pola traxedia, onde se recolle e documenta dita celebracién, co sentir, tanto dos

membros da organizacion como dos visitantes e vecifos...



Foto: Glasgow University

SS City of Agra |

Cartel da VI edicién dos actos conmemorativos do naufraxio do City of Agra. AC Naufraxios Galegos.
Placa conmemorativa en homenaxe aos heroes do Agra. Exterior do Museo de Man, Camelle. AC Naufraxios Galegos.

Campa do City of Agra, no campanario da igrexa do Espirito Santo de Camelle. Xurxo R. Bafa.

CAMELLE e AROU BB "

11-12-13 de XULLO - 2025 } r ﬂ +

CITY of AGRA

128 ANOS NA MEMORIA

& O R (08 DETAVAL
IR £ A MELLE § AR




Manuel Suarez Pose (Manolo do canle) nunha visita guiada da AC Naufraxios Galegos a Sala dos Naufraxios e da
Historia Maritima de Camelle, no 2° andar do Museo de Man. No primeiro plano a exposicion permanente do City of

Agra coa stia maqueta creada polo propio Manolo, alma mater deste fabuloso espazo museistico.

HMS Serpent. A traxedia maritima mais lembrada da Costa da Morte e sen
dubida unha das mais documentadas e divulgadas. Cruceiro torpedeiro de 32
clase, pertencente a serie Archer. Buque da Royal Navy construido no 1888 en
Devonport, en casco de aceiro, con 68,58 metros de eslora dous motores de
4.450 i.h.p., cadanseu coa sua respectiva hélice propulsora, poidendo acadar
os 17 no6s de velocidade, desprazando 1.770 toneladas. Como armamento
portaba 6 candéns de 15 cm, 8 de tiro rapido e 12 ametralladoras con tres tubos
lanzatorpedos. O seu comandante era Harry Leith Ross. O buque Saira de
Plymouth o 8 de novembro rumbo a Serra Leona levando a bordo unha
dotacion de 175 homes. As 22.30 horas do 10 de novembro do 1890
embarranca na fatidica punta do Boi no medio dunha vaga de mar, como
poucas se lembran nesta costa. 172 tripulantes falecerian no naufraxio. S6
houbo tres superviventes. O lugar do seu naufraxio cofiécese actualmente

como o baixo do Serpent.



-O goberno britanico e a raifia Vitoria de Inglaterra, premiaron cun reloxo de
ouro ao alcalde de Camarifias, telas e aparellos de pesca para as xentes que
rescataron aos naufragos, un barémetro para o pobo de Camarifas, unha
escopeta con mil cartuchos e unha vaixela de louza inglesa ao crego de
Xavifia, o sefor Carrera Fabregas, encargado de consagrar o cemiterio que
albergou a 146 dos 172 falecidos do HMS Serpent.

-Existe unha lapida conmemorativa & honra destes naufragos pagada e
ergueita polos seus comparieiros da HMS Lapwing no xardin de San Carlos, na
Coruna.

-A parte frontal do mascaréon de proa HMS Serpent consérvase nunha casa da
aldea de Morpeguite (Muxia) despois de permanecer cincoenta anos
apuntalado a un muifio en Santa Marifia (Camarifas).

-Na Sala dos Naufraxios e da Historia Maritima de Camelle, hai un recuncho
dedicado a este célebre naufraxio, onde existe unha vaifia de proxectil
rescatada do seu pecio e correspondencia orixinal da Royal Navy sobre o
naufraxio.

-No Museo Naval de Ferrol hai unha vaixela desposta e extraida deste barco.
-Todos os 10 de novembro, dende a data do seu naufraxio, celébrase no
Cemiterio dos Ingleses unha homenaxe aos naufragos do HMS Serpent e a
todos os naufragos da Costa da Morte.

-Juan Campos Calvo Sotelo, no seu magnifico libro Naufragos de antafio,
dedicalle a este sinistro maritimo un capitulo de 86 paxinas, sendo con moita
diferencia a obra literaria que mais datos aportou sobre este traxico e histérico
naufraxio.

-Fernando Patricio Cortizo no seu libro de relatos e contos marifios, O
mergullador atlantico, dedicalle un capitulo de dez paxinas a este naufraxio
titulado HMS Serpent: o naufraxio inmortal, onde ven a luz varios episodios
inéditos de accidentes sofridos por persoas ao manipular municion extraida do
pecio britanico ao longo de setenta anos. O estalo dunha granada do buque

inglés provocaria a morte dun rapaz de Camelle de 15 anos, no 1922.

Cemiterio dos Ingleses, situado na punta do Boi, Xavifia. Alberga os corpos de ata tres tripulaciéns naufragas
correspondentes ao Iris (1883); HMS Serpent (1890) e Trinacria (1893), buques afundidos nos seus arredores.
Fosa cemiterio dos naufragos do City of Agra (1897) marcada cunha cruz branca de madeira e situada no lugar da leira

do Pacho, ao carén da area do Curro, Arou. Ambos os dous pertencen ao Concello de Camarifas.

Espectacular maqueta do HMS Serpent creada por Manuel Suarez Pose (Manolo do Canle), exposta no recuncho
dedicado a este navio da Royal Navy, na Sala dos Naufraxios e da Historia Maritima de Camelle, no 2° andar do

Museo de Man.

Naufraxio do HMS Serpent nun marabilloso dleo pintado polo artista pontevedrés Xosé Rodifio exposto no restaurante

do hotel A de Lold, en Muxia.

Manual sobre a orixe da denominacion da Costa da Morte,
litoral de naufraxios e a sua localizacion. Cinco sinistros

maritimos histéricos que definen esta faixa costeira.

Traballo realizado para o GALP Costa da Morte (De Caiéon a Nemifa), por:

© Fernando Patricio Cortizo 21/22 de setembro do 2026.

